VENDIM
Nr. 44, daté 19.6.2017

NE EMER TE REPUBLIKES SE SHQIPERISE

Gjykata Kushtetuese e Republikés sé Shqipérisé, e pérbéré nga:
Bashkim Dedjakryetar i Gjykatés Kushtetuese

Vladimir Kristo anétar i « «
Vitore Tusha anétare e « «
Fatmir Hoxha anétar i « «
Besnik Imeraj anétar 1 “ “
Fatos Lulo anétar i « «
Gani Dizdari anétar i « «

me seckretare Belma Lleshi, né datén 22.5.2017, mori né shqyrtim né seancé plenare, mbi bazé
dokumentesh, ¢éshtjen me nr. 17 Akti, g€ i pérket:

KERKUES: Skénder Haziraj

SUBJEKT I INTERESUAR: Prokuroria e Pérgjithshme

OBJEKTI: Shfuqizimi si té papajtueshme me Kushtetutén e Republikés sé Shqipérisé i
vendimeve nr. 45, daté 26.2.2015 té Gjykatés s¢ Apelit Shkodér, dhe nr. 00-2015-2466(158), daté
7.10.2015, té Kolegjit Penal té Gjykatés s¢ Larté.

BAZA LIGJORE: Nenet 42/1 dhe 42/2,131/1/f dhe 134/1/i t¢ Kushtetutés s¢ Republikés sé
Shqipérisé; nenet 1/5 dhe 6 t€ Konventés Europiane pér té Drejtat e Njeriut dhe neni 4 i protokollit
nr. 7 t€¢ Konventés; nenet 27, 28, 29, 30, 39, 42 dhe vijues té ligjit nr. 8577, daté 10.2.2000, “Pér
organizimin dhe funksionimin e Gjykatés Kushtetuese té Republikés s¢ Shqipérisé”.

GJYKATA KUSHTETUESE,

pasi dégjoi relatorin e ¢éshtjes Gani Dizdari, mori né shqyrtim pretendimet me shkrim té
pérfaqésuesit té kérkuesit, i cili ka kérkuar pranimin e kérkesés, prapésimet me shkrim té subjektit té
interesuar, Prokurorisé sé Pérgjithshme, qé ka kérkuar rrézimin e kérkesés, si dhe diskutoi ¢éshtjen
né térési,
VEREN:
I

1. Kérkuesi éshté gjykuar dhe dénuar né mungesé nga gjykatat serbe. Né kuadér té ekzekutimit té
vendimit penal, autoritetet serbe kané kérkuar ekstradimin e kérkuesit duke 1 bashkéngjitur kérkesés
certifikatén e shtetésisé serbe té kérkuesit, si dhe dokumentacionin e identifikimit té kérkuesit,
bashké me dokumentet qé vértetojné dénimin e tij penal. Né kéto kushte, Prokuroria e Rrethit
Gjyqgésor Kukés ka kérkuar para gjykatés miratimin e ekstradimit dhe mbajtjen né paraburgim té
kérkuesit.

2. Gjykata e Rrethit Gjyqgésor Kukés, me vendimin nr. 71, daté 3.10.2014, ka vendosur: “Refuzimin
¢ ekstradimit nga Republika e Shqipérisé drejt Republikés sé Serbisé 12 shtetasit kosovar Skénder Haziraj. Hegjen e
masés sé signrisé arrest né burg. Lirimin e menjéhershém t¢ shtetasit S kénder Haziray”.

3. Gjykata e Apelit Shkodér, me vendimin nr. 45, daté 26.2.2015, ka vendosur: “Ndryshimin e
vendimit nr. 71, daté 3.10.2014 ¢ Gjykatés sé Rrethit Gjygésor Kukés. Miratimin e ekstradimit 1t 1¢ kérknarit
Skénder Haziray”.

4. Kundér kétij vendimi, kérkuesi ka paraqitur rekurs né Gjykatén e Larté. Me vendimin nr. 00-
2015-2466(158), daté 7.10.2015, Kolegji Penal i Gjykatés sé Larté ka vendosur: “Lénien né fugi #
vendimit nr. 45, daté 26.2.2015 1¢ Gjykatés sé Apelit Shkodér”.

5. Kérkuesii éshté drejtuar Gjykatés pér shfuqizimin e vendimeve t€ marra dhe parashtron né
ményré té pérmbledhur kéto shkage:

5.1 Kérkuesi nuk éshté shtetas serb, por shtetas kosovar, ndryshe nga sa parashikon vendimi i
gjykatave serbe dhe, pér kété arsye, nuk duhet té vendoset ekstradimi i tij né Republikén e Serbisé.

5.2 Nga dokumentet e paragitura prej autoriteteve serbe éshté vetém njé vendim gjykate, gjé qé
nuk I€ t€ kuptohet se ¢éshtja éshté gjykuar né t€ tria shkallét.

5.3 Nga vendimi i gjykatave serbe nuk rezulton nése kérkuesi ka qené 1 pérfaqésuar nga avokat,
pasi €shté gjykuar né mungesé.

5.4 Kolegji Penal duhej té kishte marré parasysh se gjykatat nuk e kané interpretuar drejt ligjin
dhe se kérkuesi duke gené se ka shtetési kosovare, ekstradimi i tij éshté rrethané rénduese ndaj
autoriteteve serbe, ndaj té cilave kérkuesi ka pasur aktivitet t€ njohur si ish-luftétar i UCK-sé.

0. Subjektii interesuar, Prokuroria e Pérgjithshme, ka prapésuar me shkrim para Gjykatés, né
ményré té€ pérmbledhur, sa mé poshté vijon:

6.1 Pretendimet e kérkuesit jané té pabazuara, pasi ai nuk éshté dénuar pér vepra penale té natyrés
politike dhe si rrjedhim nuk ka asnjé tregues se ai do té diskriminohet pér kété shkak. Ai éshté
gjykuar dhe dénuar pér kalim té paligjshém té kufirit dhe trafikim té qenieve njerézore.

6.2 Nuk géndron as pretendimi se ai nuk éshté mbrojtur me avokat gjaté gjykimit. Pérkundrazi,
nga vendimi gjyqésor rezulton se ai éshté mbrojtur nga njé avokat, 1 cili madje ka kérkuar edhe
ndryshimin e cilésimit té veprés penale, duke realizuar njé mbrojtje efektive.

6.3 Pretendimet e kérkuesit né térési jané té natyrés ligjore dhe lidhen me interpretimin e ligjit
nga gjykatat e zakonshme pér sa i takon plotésimit ose jo té kushteve pér t€ vendosur ekstradimin e
njé shtetasi té huaj. Né kéto kushte, ai nuk mund té kérkojé nga kjo Gjykaté interpretimin e gabuar
té ligjit, pasi nuk éshté né juridiksionin e késaj Gjykate.

III
Vlerésimi i Gjykatés Kushtetuese

A. Pér legjitimimin e kérkuesit

7. Gjykata vleréson se kérkuesi legjitimohet ratione personae né lidhje me pretendimet e tij, té cilat i
ka paragitur né kérkesé, né kuptim t€ neneve 131/1/f dhe 134/1/i t¢ Kushtetutés dhe ratione
temporis, pasi kérkesa éshté paraqgitur né Gjykatén Kushtetuese brenda afatit t€ parashikuar nga ligji
nr. 8577, daté 10.2.2000 “Pér organizimin dhe funksionimin e Gjykatés Kushtetuese té Republikés sé
Shqipérise¢”. Kérkuesi legjitimohet edhe ratione materiae, pasi ka shteruar t€ gjitha mjetet juridike né
dispozicion.

B. Pér pretendimin se vendimi pér ekstradimin e tij é&hté i pabazuar

8. Sipas kérkuesit, duke gené se ai éshté shtetas kosovar dhe jo serb, si dhe nisur nga fakti se
Republika e Serbisé nuk e njeh Republikén e Kosovés, gjykatat shqiptare nuk duhej té kishin
vendosur ekstradimin e tij, pasi ekzistojné mundésité qé ai ti nénshtrohet njé diskriminimi dhe
trajtimi réndues pér shkak té shtetésisé sé tij dhe angazhimit té tij né forcat ushtarake té ish-UCK-sé
gjaté periudhés sé shképutjes s¢ Kosovés nga ish-Jugosllavia.

9. Gjykata ka theksuar se interpretimi i ligjit, zbatimi i tij né ¢éshtjet konkrete, si dhe vlerésimi i
fakteve dhe rrethanave jané ¢éshtje qé ndajné juridiksionin e gjykatave té€ zakonshme nga juridiksioni
kushtetues. Kontrolli kushtetues qé kjo Gjykaté ushtron ndaj vendimeve gjyqésore éshté 1 kufizuar
vetém né funksion té mbrojtjes sé té€ drejtave kushtetuese té individit pér njé proces té rregullt ligjor.
Problemet e interpretimit dhe té zbatimit té ligjit pér zgjidhjen e ¢éshtjeve konkrete nuk pérbéjné
juridiksion kushtetues, nése ato nuk shoqérohen me cenimin e kétyre té drejtave (shzh vendimin nr. 3,



daté 19.2.2013 t¢ Gjykatés Kushtetuese).

10. Gjykata ndérhyn né ato raste kur, pérmes veprimeve té tyre, gjykatat e zakonshme cenojné té
drejtén pér njé proces té rregullt ligjor. Né kéto raste, ajo nuk bén rivlerésimin e fakteve e té
rrethanave, por njé vlerésim té natyrés kushtetuese, té dallueshém nga ai i gjykatave té juridiksionit té
zakonshém. Gijykata e analizon ligjin, faktin dhe rrethanén pérkatése né até dimension qé ka ndikim
mbi t€ drejtat dhe lirité e parashikuara nga nenet 42 dhe 131/1/f t¢ Kushtetutés, gjé e cila pérbén
juridiksionin e saj kushtetues (shib vendimin nr. 16, daté 19.4.2013 té Gjykatés Kushtetuese). Detyra e
Gjykatés nuk éshté zgjidhja e njé mosmarréveshjeje juridike pér ¢éshtje fakti, por identifikimi i
fakteve té natyrés kushtetuese, té cilat shérbejné pér realizimin e kompetencave té saj dhe pérbéjné
elementin thelbésor né pércaktimin e autoritetit t€ njé gjykimi kushtetues (shzh vendimin nr. 16, daté
19.4.2013 t¢ Gjykatés Kushtetuese).

11. Gjykimi kushtetues synon té vlerésojé nése procesi, si 1 téré, ka qené i rregullt, duke u ndalur
né ato shkelje thelbésore, vértetimi i t€ cilave do té cenonte té drejtat dhe lirité themelore té paléve
né proces. Né kété kuptim, Gjykata duhet té investohet vetém nése konstaton shkelje t€ parimeve t&
procesit t€ rregullt ligjor dhe nése kéto shkelje nuk jané konstatuar e riparuar nga Gjykata e Larté.
Njé géndrim i ndryshém do ta kthente Gjykatén Kushtetuese né njé instancé té€ zakonshme, gjé qé
nuk éshté funksioni i saj (shih vendimet nr. 4, daté 28.2.2006; nr. 19, daté 2.4.2012 t¢ Gjykatés Kushtetuese).

12. Duke iu referuar ¢éshtjes konkrete pér shqyrtim, Gjykata, bazuar né dosjen gjyqésore, véren
se vendimi i Gjykatés sé Larté t€ Republikés sé Serbisé éshté depozituar né origjinal (né gjuhén
serbe) dhe e pérkthyer zyrtarisht né gjuhén shqipe. Nga vendimi i Gjykatés sé Larté té Republikés sé
Serbisé rezulton se kérkuesi éshté gjykuar dhe dénuar pér veprén penale té trafikimit t€ qenieve
njerézore dhe kalimit té paligjshém t€ kufirit, parashikuar nga nenet 350/3 dhe 61 t¢ Kodit Penal
serb, té kryer né bashképunim me 19 té pandehur té tjeré, né formén e njé organizate kriminale. Né
pérfundim té gjykimit, Gjykata ka konsideruar se kérkuesi ka qené njé nga organizatorét e grupit, gjé
e cila éshté vlerésuar si rrethané rénduese (shih fagen 226 té dosjes gjyqgésore). Gjykata e Larté serbe
ka analizuar se kalimi i paligjshém i kufirit té shtetit t€ Serbisé¢ dhe Malit té Zi (vepra penale i
referohet periudhés para shképutjes sé¢ Malit té¢ Zi nga Republika e Serbisé dhe Malit té Zi) éshté
béré népérmjet Novi Pazarit deri né Beograd dhe mé tej i kané shoqéruar shtetasit e huaj, objekt
trafikimi, deri né kufi me Kroaciné dhe Hungariné (shih faqet 191-196 té dosjes). Né trafikim jané
pérfshiré edhe shtetas nga Shqipéria, té cilét kalonin népér t€ njéjtén rrugé. Pra, edhe nga vendimi i
Gjykatés serbe rezulton se kérkuesi e ka kryer veprén penale né territorin e Serbisé dhe Malit té Zi.

13. Gjithashtu, Gjykata konstaton se lidhur me procedurén e ekstradimit té zhvilluar né shtetin
shqiptar, rezulton se prané Ministrisé sé Drejtésisé t€ Republikés sé Shqipérisé ka ardhur njé kérkesé
nga Ministria e Drejtésisé e Republikés sé Serbisé dhe né pérgjigje té saj, Ministria e Drejtésisé e
Republikés sé Shqipérisé i éshté drejtuar Prokurorisé sé Pérgjithshme pér té vepruar konform
Konventés Europiane pér Ekstradimin, Kodit té Procedurés Penale dhe ligjit nr. 10193/2009 “Pér
marrédhéniet juridiksionale me jashté”. Né kéto kushte, prokuroria prané Gjykatés sé Shkallés sé
Paré Shkodér ka vlerésuar té gjitha kushtet ligjore qé duhet té plotésojé njé kérkesé pér ekstradim
dhe ka konkluduar se: a) nuk ka té dhéna se Republika e Serbisé do tia dorézojé kérkuesin S.H.
ndonjé shteti tjetér; b) shtetasi S.H. nuk ndiqget pér njé vepér penale me karakter politik, por pér
kalim té paligjshém té kufirit dhe trafikim té qgenieve njerézore; c¢) nuk ka té dhéna qé do t'u
nénshtrohet persekutimeve apo diskriminimeve pér shkaqe té tilla, si: feja, seksi, shtetésia, gjuha,
bindjet politike etj.; ¢) shtetasi S.H. nuk ka kryer vepra penale né Shqipéri; d) veprat penale pér té
cilat akuzohet S.H. parashikohen si té dénueshme edhe nga legjislacioni shqiptar; dh) nuk éshté
dhéné amnisti nga shteti shqiptar pér kéto vepra; €) personi i kérkuar nuk éshté shtetas shqiptar, por
1 huaj; €) nuk éshté parashkruar vepra penale pér té cilén ai éshté dénuar.

14. Nisur nga sa mé sipér, Gjykata konstaton se me té drejté prokuroria ka arritur né pérfundimin
se kushtet qé parashikon Konventa Europiane pér Ekstradimin dhe legjislacioni i brendshém



shqiptar jané té plotésuara dhe nuk ka asnjé pengesé pér té lejuar ekstradimin. Pérveg sa mé sipér,
Gjykata thekson se autoritetet shqiptare kané detyrimin qé té€ zbatojné edhe detyrimin gé rrjedh nga
Konventa Europiane pér Ekstradimin, e cila éshté ratifikuar nga parlamenti shqiptar me ligjin nr.
8322, daté 2.4.1998. Gjykata véren se gjaté ratifikimit té€ késaj Konvente shteti shqiptar ka mbajtur si
rezervé, pra nuk ka pranuar té ekstradojé shtetasit e saj (shtetasit shqiptaré), me pérjashtim té rasteve
kur éshté parashikuar ndryshe né marréveshjet ndérkombétare, ku Shqipétia éshté palé (neni 2/2 i
ligjit). Kétu pérfshihen edhe shtetasit qé kané dyshtetési, njéra prej té cilave éshté shqiptare (neni 2/3
1 ligjit). Kérkuesi nuk éshté shtetas shqiptar, por i huaj. Né kéto kushte, Republika e Shqipérisé nuk
mund ta refuzojé shtetasin e huaj, nése nuk ka arsye t€ besueshme se ai do t’'u nénshtrohet trajtimeve
diskriminuese apo do té vuajé dénime té bazuara né motive politike, apo shkaqe té tjera té ndaluara
nga konventat, apo legjislacioni kombétar pér ¢éshtjen e ekstradimit.

15. Gjykata véren se edhe Republika e Serbisé e ka ratifikuar kété Konventé né datén 30.9.2002.
Pra, té dyja palét jané né kushtet qé duhet té plotésojné detyrimet e Konventés pér ekstradimin e
personave té dénuar pér vepra penale té kryera né territorin e tyre, pavarésisht shtetésisé.
Konkretisht, neni 1 parashikon: “Palét kontraktuese otoben ti dorézoiné njéra-tietrés, sipas rregullave dbe
kushteve té pércaktuara né nenet gé vijojné, individét qé ndigen pér shkelje 1¢ ligiit ose kérkoben nga organet gjygésore
1¢ palés kérkuese pér té vuajtur dénimin ose masén e sigurimif’. Pérjashtim béjné vetém shtetasit e veté palés
s€ cilés i drejtohet kérkesa, gjé qé éshté pérjashtuar edhe nga ligji ratifikues i Konventés.

16. St pérfundim, Gijykata, nisur nga analiza e mésipérme, vleréson se kérkuesi nuk paraqiti asnjé
argument t€ nivelit kushtetues se kérkesa pér ekstradim éshté vlerésuar né kundérshtim me kuadrin
ligior dhe konventor, si nga Gjykata e Apelit Shkodér, ashtu edhe nga Kolegji Penal i Gjykatés sé
Larte.

C. Pér pretendimin se kérkuesi nuk ka realizuar té drejtén e mbrojtjes para gjykatave serbe

17. Kérkuesi pretendon se duke qené se éshté gjykuar né mungesé, ai nuk ka realizuar té drejtén e
mbrojtjes gjaté procesit gjyqésor té€ zhvilluar ndaj tij nga gjykatat serbe dhe pér kété shkak procesi ka
gené i parregullt.

18. Gjykata vleréson se nuk éshté né juridiksionin e saj té vlerésojé dhe té mbajé géndrim ndaj
pretendimeve pér shkelje procedurale gjaté proceseve gjyqésore té gjykatave t€ huaja. Njé gjé e tillé mund
t€ béhet nga veté kérkuesi né rrugén e rishikimit t€ vendimeve gjyqésore apo rivendosjes né afat té sé
drejtés sé ankimit, sipas legjislacionit procedural té shtetit serb, vendimi i té cilit ka marré formé té preré
dhe éshté né fazén e ekzekutimit. Pavarésisht kétij géndrimi, Gjykata e sheh té arsyeshme té theksojé se
pretendimi nuk rezulton té jeté 1 bazuar, pasi né vendimin e Gjykatés serbe pérmendet fakti se kérkuesit 1
éshté caktuar njé mbrojtés kryesisht, i cili rezulton t€ keté kryer pérfaqésimin dhe mbrojtjen konform
rregullave procedurale, duke kérkuar edhe ndryshimin e cilésimit t€ veprés penale, gjé qé déshmon pér
njé mbrojtje efektive.

C. Pér pretendimin se Kolegii Penal nuk ka 3batuar drejt ligiin

19. Kérkuesi pretendon se Gjykata e Apelit Shkodér ka zbatuar gabim ligjin dhe kété gabim duhej
ta kishte riparuar Kolegji Penal i Gjykatés sé Larté, si gjykata mé e larté.

20. Gjykata ka theksuar, gjithashtu, se marrja e provave, paraqitja dhe vlerésimi i tyre jané né
juridiksion té gjykimit té zakonshém dhe jo atij kushtetues. Eshté veté Gjykata qé vleréson nése
provat duhet té merren dhe ményra e vlerésimit, si dhe konkluzionet lidhur me to jané po ashtu né
kompetencé té saj (shzh vendinin nr. 2, daté 19.3.2015 t& Gjykatés Kushtetuese).

21. Gjykata vleréson se Kolegji Penal né arsyetimin e tij ka analizuar me detaje té gjitha kushtet e
parashikuara né nenin 491 té¢ KPP-sé, q¢é parashikon se né cilat raste nuk mund té ekstradohet njé
shtetas 1 huaj ose shqiptar. Né kété kontekst, vendimi i Kolegjit Penal ka respektuar edhe standardin
e arsyetimit té vendimit, duke u dhéné pérgjigje té gjitha pretendimeve té kérkuesit lidhur me
paligjshmériné e vendimit gjyqésor t€ Gjykatés sé Apelit.

22. Né kuptim té sa mé sipér, Gjykata arrin né pérfundimin se nga vendimet e kundérshtuara



rezulton se Gjykata e Apelit dhe Kolegji Penal kané arritur né pérfundimin e shprehur né dispozitiv,
pasi kané marré né shqyrtim dhe kané analizuar té gjitha provat e administruara né gjykim, si dhe
duke vlerésuar fuqiné provuese té secilés prej tyre. Kolegji Penal i Gjykatés sé Larté, né pérputhje me
kompetencat e tij ligjore, ka marré né shqyrtim shkaqet e paragitura né rekurs, duke mbajtur njé
géndrim té shprehur lidhur me to. Pér rrjedhojé, procesi i zhvilluar né Gjykatén e Larté nuk ngre
dyshime pér cenimin e elementeve té procesit té rregullt ligjor, sipas nenit 42 té¢ Kushtetutés.

23. Né pérfundim, Gjykata vleréson se pretendimet e kérkuesit pér cenimin e sé drejtés pér njé

proces té rregullt ligjor jané té pabazuara, pér rrjedhojé kérkesa duhet té rrézohet.
PER KETO ARSYE,

Gjykata Kushtetuese e Republikés sé Shqipérisé, né mbéshtetje té neneve 131/1/f dhe 134/1/i t&
Kushtetutés, si dhe t€ neneve 71, 72 e vijues t€ ligjit nr. 8577, daté 10.2.2000, “Pér organizimin dhe
funksionimin e Gjykatés Kushtetuese té¢ Republikés sé Shqipérisé”, té ndryshuar, njézéri,

VENDOSI:

- Rrézimin e kérkesés.
Ky vendim éshté pérfundimtar, i formés sé preré dhe hyn né fuqi ditén e botimit né Fletoren

Zyrtare.

Anétaré: Bashkim Dedja (kryetar), Vitore Tusha, Vladimir Kristo, Besnik Imeraj, Fatmir Hoxha,
Gani Dizdari, Fatos Lulo



